
鈞天曲

作者：朱誠泳　明朝

本作品收錄於《列朝詩集/乾下》

飛遊郁羅境，稽首東王公。

開軒臨法座，置酒燕靈宮。

紫雲歌玉女，瓊漿酌金童。

揮刀麟脯細，入筋鸞膏空。

鳳簫聲裊裊，鼉鼓鳴逢逢。

投壺起天笑，吹律回春融。

燕罷百神散，樂闋萬舞終。

歸來倚餘醉，憑虛馭剛風。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

